
                                                     

 

 
 
 
 
 
ᐱᕙᓪᓕᐊᔪᑦ ᐅᖃᐅᓯᐅᔪᑦ 
ᓴᖅᑭᑎᑕᐅᑲᐅᑎᒋᔭᕆᐊᓕᒃ 

 

ᑲᓇᑕᐅᑉ ᐊᒻᒪ ᓄᓇᕗᑦ ᒐᕙᒪᖏᑦ ᑐᓴᖅᑎᑦᑎᕗᑦ ᑮᓇᐅᔭᓂᒃ 9−ᓄᑦ ᓄᓇᓕᖕᓄᑦ ᑐᕌᖓᔪᓂᒃ ᐱᖁᑎᕐᔪᐊᑦ ᐱᓕᕆᐊᒃᓴᖏᓐᓄᑦ 19-

ᓂᒃ ᓄᓇᓕᖕᓂ ᐃᑲᔫᑕᐅᓂᐊᖅᑐᓂᒃ 

 
ᐃᖃᓗᐃᑦ, ᓄᓇᕗᑦ, ᒪᐃ 3, 2017—ᐅᓪᓗᒥᓕᓴᐃᑦ ᑭᒃᑯᑐᐃᓐᓇᓅᖓᔪᑦ ᐱᖁᑎᕐᔪᐊᑦ ᐃᑲᔪᖅᑐᐃᔾᔪᑎᓪᓚᕆᐅᕗᑦ ᐊᔾᔨᒋᔭᐅᙱᑦᑐᓂᒃ 

ᐱᔭᐅᔭᕆᐊᓕᖕᓂᒃ ᐅᑭᐅᖅᑕᖅᑐᒥᐅᑦ ᓄᓇᓕᖏᓐᓄᑦ. ᐱᕈᖅᐸᓪᓕᐊᓇᓱᐊᕐᓂᖅ ᑐᖑᔪᕈᔪᒃᑐᓂᒃ ᐱᓕᕆᐊᓂᒃ ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ 

ᐊᕙᑎᑦᑎᓐᓂ ᓴᐳᔾᔨᓯᒪᕗᑦ ᐊᒻᒪ ᐃᑲᔪᖅᑐᐃᓪᓗᑎᒃ ᓄᓇᓕᖕᓂ ᒪᑭᑕᓇᓱᐊᕐᓂᕐᒧᑦ ᐱᕕᖃᖅᑎᑕᐅᓂᕐᒥᒃ, ᐊᑕᐅᑦᑎᒃᑰᖃᑎᖃᖅᑐᓂᒃ 

ᐱᐅᓯᒋᐊᖅᑎᑦᑎᓂᕐᒧᑦ ᖃᑕᙳᑎᒌᑦ ᑮᓇᐅᔭᓕᐊᖏᓐᓂᒃ, ᐃᖅᑲᓇᐃᔮᒃᓴᙳᖅᑐᓂᒃ ᐊᒻᒪ ᐃᓅᓯᑦᑎᐊᕆᖕᓂᕐᒥᒃ ᑕᐃᒃᑯᓄᖓ ᐅᑭᐅᖅᑕᖅᑐᒥ 

ᐃᓅᓯᓕᖕᓄᑦ ᐊᒻᒪ ᐱᓕᕆᕙᒃᑐᓄᑦ.  

 

ᒪᓕᒐᓕᐅᖅᑎ ᐊᒪᕐᔩᑦ ᓱᕼᐃ, ᒥᓂᔅᑕ ᐱᖁᑎᕐᔪᐊᓄᑦ ᐊᒻᒪ ᓄᓇᓕᖕᓄᑦ, ᑕᒪᑐᒪᓂ ᐱᓇᓱᐊᕈᓯᕐᒥ ᓄᓇᕗᒻᒦᓐᓂᐊᖅᐳᖅ ᑲᑎᒪᖃᑎᖃᕆᐊᖅᑐᕐᓗᓂ 

ᓄᓇᕘᓕᒫᒥ ᐊᒻᒪ ᓄᓇᓕᖕᓂ ᓯᕗᓕᐅᖅᑎᖏᓐᓂᒃ ᐅᖃᖃᑎᒌᒡᓗᑎᒃ ᐱᖁᑎᕐᔪᐊᓂᒃ ᓯᕗᓕᐅᑎᑦᑐᒪᔭᖏᓐᓂᒃ. ᐅᓪᓗᒥ, ᒥᓂᔅᑕ ᓱᕼᐃ 

ᑲᑎᖃᑎᖃᖅᑲᐅᕗᖅ ᒪᓕᒐᓕᐅᖅᑎ ᔫ ᓴᕕᑲᑖᕐᒥᒃ, ᓄᓇᕗᒻᒥ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, ᑐᓴᖅᑎᑦᑎᔭᖅᑐᖅᖢᑎᒃ 

230−ᒥᓕᐊᓂᒃ ᑲᑐᔾᔨᓪᓗᑎᒃ ᑮᓇᐅᔭᖃᖅᑎᑦᑎᔪᓂᒃ 9−ᓄᑦ ᐱᓕᕆᐊᒃᓴᓄᑦ ᑐᕌᖓᔪᓂᒃ 19−ᓂᑦ ᓄᓇᓕᖕᓂ ᐊᒃᑕᕐᕖᑦ ᐊᐅᓚᑕᐅᔾᔪᑎᖏᑦ 

ᐱᐅᓯᒋᐊᖅᑕᐅᖁᓪᓗᒋᑦ ᐊᒻᒪ ᑭᓈᓗᖃᕐᕕᓕᕆᔾᔪᑏᑦ ᓄᓇᕘᓕᒫᑦᑎᐊᖅ. 

 

ᑮᓇᐅᔭᓕᐅᕈᑕᐅᓇᓱᒃᑐᑦ ᐃᑲᔫᑕᐅᓂᐊᖅᐳᑦ ᐱᒻᒪᕆᐅᔪᓄᑦ ᐱᓕᕆᐊᒃᓴᓄᑦ ᓲᕐᓗ ᐊᖏᒡᓕᒋᐊᖅᑎᑦᑎᓗᑎᒃ ᑐᖅᑯᕈᓐᓇᕐᓂᖓ ᐊᒻᒪ ᐃᒥᕐᒧᑦ 

ᓴᓗᒻᒪᖅᓴᐃᔾᔪᑎ ᐱᐅᓯᒋᐊᖅᑕᐅᓗᓂ ᐊᒻᒪ ᐃᒥᖅᑕᖅᑕᐅᕙᒃᑐᑦ ᐊᕐᕕᐊᓂ, ᐃᒡᓗᓕᒑᕐᔪᖕᒥ ᐊᒻᒪ ᓴᓂᑭᓗᐊᕐᒥ. ᑰᒑᕐᔪᖕᒥ ᐊᒻᒪ ᑭᒻᒥᕈᒻᒥ, ᑮᓇᐅᔭᑦ 

ᐃᑲᔫᑕᐅᓂᐊᖅᐳᑦ ᐃᒥᖅᑕᕐᕕᒃᓴᖓᑕ ᓄᑖᙳᕆᐊᖅᑕᐅᓂᐊᖅᑑᑉ ᑕᐅᑦᑐᒃᓴᖓᓄᑦ ᐊᒻᒪ ᓴᓇᔭᐅᓂᐊᕐᓂᖓᓄᑦ. ᐊᒻᒪ ᓄᓇᓕᖕᓂ ᐅᑯᓇᓂ 

ᐊᐅᓱᐃᑦᑐᒥ, ᐅᖅᓱᖅᑐᕐᒥ ᐊᒻᒪ ᐃᒡᓗᓕᖕᒥ, ᑯᕕᖅᑕᕐᕕᖏᑦ ᓄᑖᙳᕆᐊᖅᑕᐅᓂᐊᖅᐳᑦ ᑭᓈᓗᖃᕐᕕᒃ ᐊᒻᒪ ᐊᑐᒃᑲᓐᓂᕈᓐᓇᖅᑐᓂᒃ ᐃᒋᐅᖅᑲᐃᕕᒃ 

ᐱᐅᓯᒋᐊᖅᑕᐅᖁᓪᓗᒋᑦ. ᑎᑎᕋᖅᓯᒫᓂᒃᑐᓂᒃ ᓄᓇᓕᖕᓂ ᐊᒻᒪ ᑮᓇᐅᔭᖃᖅᑎᑕᐅᔪᓂᒃ ᐱᓕᕆᐊᒃᓴᓂᒃ ᐊᑐᐃᓐᓇᐅᔪᖃᖅᐳᖅ ᐱᔾᔪᑎᒋᔭᖓᓃᑦᑐᒥᑦ. 

 

ᑲᓇᑕᐅ ᒐᕙᒪᒃᑯᖏᑦ ᐱᑎᑕᐅᓂᐊᖅᐳᑦ 30,948,435-ᒧᑦ ᑎᑭᓪᓗᒍ ᐃᒻᒪᑦᑎᐊᕙᖕᒧᑦ ᑭᓈᓗᖃᕐᕕᖕᒧᓪᓗ ᑮᓇᐅᔭᑦ ᐊᑐᖅᖢᒋᑦ (CWWF) ᐊᒻᒪ 

141,574,759−ᓂᒃ ᒥᑭᑦᑐᑦ ᓄᓇᓖᑦ ᑮᓇᐅᔭᖏᑦ ᐊᑐᖅᖢᒋᑦ (SCF) ᑖᒃᑯᓄᖓ ᐱᓕᕆᐊᒃᓴᓄᑦ ᑐᕌᖓᔪᓂᒃ. ᓄᓇᕗᑦ ᒐᕙᒪᖓᑦ ᐱᑎᑦᑎᓂᐊᖅᐳᑦ 

ᐊᒥᐊᒃᑯᖏᓐᓂᒃ 57,708,587−ᓂᒃ. ᑖᒃᑯᐊ ᐱᓕᕆᐊᒃᓴᑦ ᐃᓚᓕᐅᑎᕗᑦ ᐅᑯᓄᖓ CWWF ᐱᓕᕆᐊᕆᔭᐅᔪᑦ ᓯᑎᐱᕆ 2016−ᒥ ᐅᖃᐅᓯᐅᓚᐅᖅᑐᑦ, 

ᐱᓕᕆᐊᕆᔭᐅᔪᒧᑦ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᒧᑦ ᐃᓚᒋᔭᐅᓪᓗᓂ ᑲᓇᑕᒥ ᐊᒻᒪ ᓄᓇᕗᒻᒥ ᐊᑎᓕᐅᖅᑕᐅᓚᐅᖅᑐᒥᑦ, ᐊᒻᒪ ᒥᑭᑦᑐᑦ ᓄᓇᓖᑦ 

ᑮᓇᐅᔭᖏᑦ ᐱᓕᕆᐊᕆᔭᐅᔪᑦ ᐅᖃᐅᓯᐅᓚᐅᖅᑐᑦ February 2016−ᒥ ᐊᒻᒪ February 2017−ᒥ. 

 

ᑖᒃᑯᐊ ᐱᐊᓂᒃᐸᑕ, ᑖᒃᑯᐊ ᐱᓕᕆᐊᕆᔭᐅᔪᑦ ᐱᐅᓯᒋᐊᕈᑕᐅᓂᐊᖅᐳᑦ ᐃᒪᑦᑎᐊᕙᖕᒥᒃ ᐊᒻᒪ ᓈᒻᒪᒃᑐᓂᒃ ᐃᒪᖃᕐᓂᕐᒥᒃ, ᐊᒻᒪ ᐊᕙᑎᑦᑎᓐᓂ 

ᓴᐳᔾᔨᓂᖅᓴᐅᓗᑎᒃ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᔾᔪᑎᒥᒃ ᐅᓪᓗᒥᒨᖓᓕᖅᑎᑦᑎᓗᑎᒃ ᖃᓄᐃᙱᑦᑎᐊᖅᑐᒥᑦ ᐊᒻᒪ ᒪᓕᒐᖏᓐᓂᒃ ᒪᓕᒃᑐᓂᒃ, ᐊᒻᒪ 

ᐱᐅᓯᒋᐊᖅᑎᓪᓗᒋᑦ ᐱᔪᓐᓇᕐᓂᕆᔭᐅᒧᑦ ᐊᒻᒪ ᐊᐅᓚᑕᐅᔪᑦ ᐊᒃᑕᖅᑕᐅᕙᒃᑐᓂᒃ ᐊᒻᒪ ᐊᑐᒃᑲᓐᓂᕈᓐᓇᖅᑐᓂᒃ ᐊᒃᑕᖅᑕᐅᔭᒃᑐᓂᒃ.  

 
 

ᖃᔅᓯᑐᕐᓂᐊᕐᓂᖏᑦ 

 

“ᑲᓇᑕᐅᑉ ᒐᕙᒪᒃᑯᖏᑦ ᓴᐳᔾᔨᓯᒪᔪᒪᓪᓚᕆᒃᐳᑦ ᑭᒃᑯᑐᐃᓐᓇᑦ ᖃᓄᐃᙱᑦᑎᐊᕐᓂᖏᓐᓂᒃ ᐊᒻᒪ ᐊᕙᑎᑦᑎᓐᓂᒃ ᐊᖅᑯᑎᖃᖅᑎᑦᑎᓗᑎᒡᓗ ᐊᒻᒪ 

ᒪᑭᒪᔾᔪᑎᓄᑦ ᐱᕈᖅᐸᓪᓕᐊᑎᑦᑎᓂᕐᒧᑦ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᓂᒃᑯᑦ. ᑕᐃᒪᐃᒻᒪᑦ ᐅᐱᒍᓱᒃᐳᖓ ᐱᓕᕆᖃᑎᖃᕈᓐᓇᕋᒪ ᓄᓇᕗᑦ 

ᒐᕙᒪᒃᑯᖏᓐᓂᒃ ᑮᓇᐅᔭᓕᐅᕈᑎᒃᓴᓄᑦ ᓴᖅᑭᑦᑐᓂᒃ ᓄᑖᙳᓂᖅᓴᓂᒃ ᐊᒻᒪ ᐊᑐᑦᑎᐊᕐᓂᕐᒥᒃ ᐃᒪᕐᒥᒃ, ᐊᒃᑕᖅᑕᐅᔪᓂᒃ ᐊᐅᓚᑦᑎᓂᕐᒥᒃ, 

ᑭᓈᓗᓄᖃᕐᕕᖕᓂᑦ. ᑲᑐᔾᔨᓗᑕ ᓴᖅᑭᑦᑎᓂᐊᖅᐳᒍᑦ ᐊᑲᐅᔪᓂᒃ ᐱᕈᖅᐸᓪᓕᐊᓂᕐᒧᑦ, ᐱᐅᔪᒥᒃ ᐊᕙᑎᖃᕐᓂᕐᒥᒃ, ᐊᒻᒪ ᐃᓅᓯᑦᑎᐊᕆᒡᓗᑎᒃ ᑕᐃᒃᑯᐊ 

ᐅᑭᐅᖅᑕᖅᑐᒥ ᐃᓅᓯᖃᖅᑐᑦ ᐱᓕᕆᕙᒃᑐᓪᓗ.” 

 
ᒪᓕᒐᓕᐅᖅᑎ ᐊᒪᕐᔩᑦ ᓱᕼᐃ, ᒥᓂᔅᑕ ᐱᖁᑎᕐᔪᐊᓄᑦ ᓄᓇᓕᖕᓄᓪᓗ 

 

“ᑖᒃᑯᐊ ᑮᓇᐅᔭᑦ ᐃᑲᔪᖅᑐᐃᕗᑦ ᖃᓄᐃᙱᑦᑎᐊᖅᑐᓂᒃ ᓄᓇᓕᖃᖁᓪᓗᒋᑦ ᓄᓇᕗᒻᒥ ᐊᒻᒪ ᓂᕆᐅᒃᐳᒍᑦ ᐱᓕᕆᖃᑎᖃᕈᒪᓪᓗᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᓂᒃ ᓴᖅᑭᑎᑦᑎᓕᕐᓗᑕ ᒐᕙᒪᑐᖃᒃᑯᓐᓂ ᐱᖁᑎᕐᔪᐊᑦ ᑮᓇᐅᔭᖁᑎᖏᓐᓂᒃ. ᐱᔾᔪᑎᖃᓪᓗᐊᑕᖅᐳᒍᑦ 

ᑲᓇᑕᒥ ᐱᓕᕆᖃᑎᖃᕈᒪᓪᓗᑕ ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐋᖅᑭᒃᑕᐅᑦᑎᐊᖁᓪᓗᒋᑦ ᓄᓇᕗᒻᒥᐅᓄᑦ ᐃᑲᔫᑕᐅᔪᓐᓇᕐᓗᑎᒃ.”  

 
ᒪᓕᒐᓕᐅᖅᑎ ᔫ ᓴᕕᑲᑖᖅ, ᓄᓇᕗᒻᒥ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

 
  

http://news.gc.ca/web/article-en.do?crtr.sj1D=&crtr.mnthndVl=4&mthd=advSrch&crtr.dpt1D=6684&nid=1120669&crtr.lc1D=13&crtr.tp1D=&crtr.yrStrtVl=2016&crtr.kw=&crtr.dyStrtVl=6&crtr.aud1D=&crtr.mnthStrtVl=1&crtr.page=1&crtr.yrndVl=2017&crtr.dyndVl=6
http://news.gc.ca/web/article-en.do?nid=1036569
http://news.gc.ca/web/article-en.do?crtr.sj1D=&crtr.mnthndVl=4&mthd=advSrch&crtr.dpt1D=6684&nid=1184829&crtr.lc1D=13&crtr.tp1D=&crtr.yrStrtVl=2017&crtr.kw=&crtr.dyStrtVl=27&crtr.aud1D=&crtr.mnthStrtVl=1&crtr.page=1&crtr.yrndVl=2017&crtr.dyndVl=27


 

ᐊᒃᑐᐊᓂᖃᖅᑐᑦ ᐱᖁᑏᑦ  

 
 Backgrounder: Governments of Canada and Nunavut announce funding for nine community infrastructure 

projects benefitting 19 communities <ᐱᔾᔪᑎᖓᓄᑦ ᖃᕆᓴᐅᔭᒃᑰᕈᑎ> 

 

ᓱᓕᔪᑦ 

 
 ᑲᓇᑕᐅᑉ ᒐᕙᒪᒃᑯᖏᑦ 180−ᐱᓕᐊᓐ ᐅᖓᑖᓂ ᓴᖅᑭᑎᑦᑎᓂᐊᖅᐳᑦ ᐱᖁᑎᕐᔪᐊᑦ ᑮᓇᐅᔭᖁᑎᖏᓐᓂᒃ ᐊᕐᕌᒍᑦ 12 ᐊᑐᖅᑎᓪᓗᒋᑦ 

ᑭᒃᑯᑐᐃᓐᓇᑦ ᐃᖏᕐᕋᔾᔪᑎᖏᓐᓄᑦ, ᑐᖑᔪᕈᔪᒃᑐᑦ ᐱᖁᑎᕐᔪᐊᖏᓐᓂᒃ, ᑭᒃᑯᑐᐃᓐᓇᓅᖓᔪᑦ ᐱᖁᑎᕐᔪᐊᓄᑦ, ᐃᖏᕐᕋᔾᔪᑎᑦ 

ᑕᐅᖅᓯᖃᑦᑕᕐᓂᕐᒥᒃ ᐃᑲᔪᖅᑐᐃᔪᓂᒃ, ᐊᒻᒪ ᑲᓇᑕᒥ ᓄᓇᓕᒡᔪᐊᒥᐅᑕᐅᙱᑦᑐᑦ ᐊᒻᒪ ᐅᑭᐅᖅᑕᖅᑐᒥ ᓄᓇᓕᖕᓄᑦ. 

 ᐊᔾᔨᒋᔭᐅᙱᑦᑐᑦ ᐱᔭᐅᔭᕆᐊᓖᑦ ᓴᖅᑭᑎᑦᑐᒪᓪᓗᒋᑦ ᓄᓇᓕᒡᔪᐊᖑᙱᑦᑐᓂᑦ ᐊᒻᒪ ᐅᑭᐅᖅᑕᖅᑐᒥ ᓄᓇᓕᖏᓐᓂᒃ, ᑮᓇᐅᔭᖅᑑᑎᒃᓴᑦ 

2017-ᒥ ᑮᓇᐅᔭᓕᐅᕈᑎᖃᖁᔨᕗᑦ 2-ᐱᓕᐊᓂᒃ ᐃᑲᔫᑕᐅᓂᐊᖅᑐᓂᒃ ᐊᔾᔨᒌᙱᑦᑐᓂᒃ ᐱᖁᑎᕐᔪᐊᓄᑦ ᐱᓕᕆᐊᒃᓴᓂᒃ. 

 ᑮᓇᐅᔭᖅᑑᑎᒃᓴᑦ 2017 ᒐᕙᒪᑐᖃᒃᑯᓐᓂ ᑮᓇᐅᔭᓕᐅᕈᑎᖃᖁᔨᕗᑦ ᐋᖅᑭᒃᓱᐃᖁᓪᓗᒋᑦ ᐊᒻᒪ ᐱᐅᓯᒋᐊᖅᑎᑦᑎᖁᓪᓗᒋᑦ ᐱᖁᑎᕐᔪᐊᓂᒃ 

ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐊᑐᕐᓗᒋᑦ 4−ᐱᓕᐊᓐ.  
 

 
ᐊᒃᑐᐊᓂᓖᑦ ᖃᕆᓴᐅᔭᒃᑰᕈᑎᑦ 

 
 Government of Canada’s $180 billion+ infrastructure plan in Budget 2017 

 

 Federal infrastructure investments in Nunavut 

 

 Clean Water and Wastewater Fund 

 

 Small Communities Fund 

 

 Follow Minister Sohi’s Nunavut trip on Twitter  

 

 Building Nunavut 

ᖃᐅᔨᒋᐊᕐᕕᒃᓴᑦ 

 
ᐳᕈᒃ ᓯᒻᓴᓐ 

ᐱᕙᓪᓕᐊᔪᓕᕆᔨᑦ ᑎᑎᕋᕐᕕᖓ 

ᐱᖁᑎᕐᔪᐊᓄᑦ ᐊᒻᒪ ᓄᓇᓕᖕᓄᑦ ᒥᓂᔅᑕᐅᑉ ᐊᒡᓚᕝᕕᖓ 

613-219-0149 

Brook.Simpson@canada.ca 

  

ᑯᕆᔅ ᒧᓪᓚᓕ 

ᐊᑐᐊᒐᓕᕆᔨ/ᑐᓴᐅᒪᑎᑦᑎᔨ 

ᓄᓇᕗᑦ ᒐᕙᒪᖓᑦ 

867-975-5342 

kmullaly@gov.nu.ca 

 

ᐱᖁᑎᕐᔪᐊᓕᕆᔨᑦ ᑲᓇᑕᒥ 

613-960-9251 

ᐊᑭᖃᙱᑦᑐᖅ: 1-877-250-7154 

media@infc.gc.ca 

Twitter: @INFC_eng 

Web: Infrastructure Canada 

 

http://www.budget.gc.ca/2017/docs/plan/chap-02-en.html#Toc477707375
http://www.infrastructure.gc.ca/map-carte/nu-eng.html
http://www.infrastructure.gc.ca/plan/cwwf-fepeu-eng.html
http://www.infrastructure.gc.ca/plan/sc-cp-eng.html
https://twitter.com/search?q=%40INFC_minister&src=typd
http://www.buildingnunavut.com/
mailto:Brook.Simpson@canada.ca
mailto:kmullaly@gov.nu.ca
mailto:media@infc.gc.ca
https://twitter.com/INFC_eng
http://www.infrastructure.gc.ca/

